
	Հայաստանի Հանրապետության ֆինանսների նախարարություն
	07.12.2024 թ.

	
	01/34-3/20800-2024

	Քննարկելով Ձեր 20.09.2024թ. N 01/20.1/28624-2024 գրությամբ ներկայացված` «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին» վերնագրով 3 նախագծերը (այսուհետ Նախագիծ 1, Նախագիծ 2  և Նախագիծ 3), հայտնում ենք հետևյալը.
Նախագիծ 1-ով առաջարկվում է Հայաստանի Հանրապետությանը նվիրաբերել Վախթանգ Ռուբիկի Դարչինյանի, Յուրիկ Օթելլոյի Սարգսյանի և Ստեփան Խալաթի Սարգսյանի սեփականություն հանդիսացող՝ Հայաստանի Հանրապետության Լոռու մարզի Վանաձոր քաղաքի Զորյան փողոցի N1, N3 և N5 հասցեներում գտնվող՝ յուրաքանչյուրը 0.1301 հա հողամասերը և նշված գույքն ամրացնել ՀՀ կրթության, գիտության, մշակույթի և սպորտի նախարարությանը (այսուհետ Նախարարություն)՝ Վախթանգ Ռուբիկի Դարչինյանի անվան մարզակառույց կառուցելու նպատակով:
Նախագիծ 2-ով առաջարկվում է Հայաստանի Սևան գյուղական մարզական հասարարակական կազմակերպության սեփականություն հանդիսացող Հայաստանի Հանրապետության Արմավիրի մարզ, Խոյ համայնքի Գեղակերտ գյուղի Մաշտոցի փողոց, շենք 26 հասցեում գտնվող 698.2 քմ Յուրի Սարգսյանի անվան Գեղակերտի մանկապատանեկան մարզադպրոցը և 28.7 քմ պարիսպը նվիրաբերել Հայաստանի Հանրապետությանը և նշված գույքն ամրացնել Նախարարությանը՝ Յուրի Սարգսյանի անվան Գեղակերտի մանկապատանեկան մարզակառույցի հիմնանորոգման նպատակով։
3.Նախագիծ 3-ով առաջարկվում է Հայաստանի Հանրապետության Լոռու մարզի Թումանյան համայնքի սեփականություն հանդիսացող, Լոռու մարզ, Շամուտ գյուղում գտնվող 0.3443 հեկտար և 0.26 հեկտար մակերեսով հողամասերը նվիրաբերել Հայաստանի Հանրապետությանը և նշված գույքն ամրացնել Նախարարությանը՝ Հայաստանի Հանրապետության  Լոռու մարզի Թումանյան համայնքի Շամուտ գյուղի վարչական տարածքում Ստեփան Սարգսյանի անվան ըմբշամարտի մարզակառույցի կառուցման նպատակով։
Վերոհիշյալի կապակցությամբ հայտնում ենք հետևալը.
-Նախագծերի փաթեթն անհրաժեշտ է լրացնել Նախագծերի ընդունումը հիմնավորող տեղեկանքով և այլ հիմնավորող փաստաթղթերով (ավագանու որոշումներ, սեփականության վկայականներ և այլն), որտեղ արտացոլված կլինի Նախագծերի 1-ին կետով և 2-րդ կետերի 2-րդ ենթակետերում նշված աշխատանքների ֆինանսավորման աղբյուրների և կատարման ժամկետների վերաբերյալ տեղեկատվությունը` նկատի ունենալով, որ ինչպես ՀՀ Ազգային ժողով ներկայացված ՀՀ 2025թ. պետական բյուջեի նախագծով, այնպես էլ ՀՀ 2025-2027թթ. միջնաժամկետ ծախսերի ծրագրով Նախագծերով նախատեսվող մարզակառույցների կառուցման աշխատանքների իրականացման նպատակով միջոցներ նախատեսված չեն:
-Առաջարկում ենք Նախագիծ 2-ի 1-ին կետում ավելացնել նվիրաբերությունն ընդունող սուբյեկտի՝ Հայաստանի Հանրապետության անվանումը, իսկ Նախագիծ 3-ի 1-ին կետում՝ «հողամասերի» բառը փոխարինել «հողամասերի նվիրաբերությունը» բառերով:
	


























































Ընդունվել է













Ընդունվել է 
Նախագիծը լրամշակվել է ամբողջությամբ




	Հայաստանի Հանրապետության տարածքային կառավարման և ենթակառուցվածքների նախարարություն
	08.10.2024թ.

	
	ԳՍ//32394-2024

	«Որպես նվիրաբերություն  անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման թվով երեք նախագծի (այսուհետ՝ Նախագծեր) վերաբերյալ առաջարկում ենք հետևյալը․ 
Նախագծերի 1-ին կետերը վերանայել, քանի որ բովանդակային առումով անորոշություն են պարունակում:
	





 Ընդունվել է



	Նախագծերի նախաբանում անհրաժեշտ է հղում կատարել ՀՀ կառավարության 2023 թվականի ապրիլի 21-ի թիվ 595-Ն որոշման համապատասխան դրույթին (ներին)։
	Ընդունվել է


	Միաժամանակ պետք է նշել, որ Նախագծերի ընդունման հիմնավորման մեջ բացակայում է տեղեկատվություն այն մասին, թե ի՞նչ հիմնավորմամբ է Նագագծերում նշված գույքերն անհատույց օգտագործման իրավունքով տրամադրվում «Սպորտի կառավարման կենտրոն» փակ բաժնետիրական ընկերությանը։ 

	
Ընդունվել է
Առաջարկին համապատասխան լրամշակվել է նախագծի հիմնավորումը:


	ՀՀ կադաստրի կոմիտե
	30.09.2024թ.

	
	ՍԹ/15947-2024

	Ի պատասխան Ձեր 2024 թվականի սեպտեմբերի 20-ի N 01/20.1/28624-2024 գրության՝ ««Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին», «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին», «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին»» ՀՀ կառավարության որոշումների նախագծերի վերաբերյալ հայտնում ենք հետևյալը․
1. Հայաստանի անշարժ գույքի տեղեկատվական համակարգի (ARPIS) տվյալների համաձայն՝ «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին»
ՀՀ, կառավարության որոշման նախագծի (այսուհետ՝ Նախագիծ 1) 1-ին կետում նշված ՀՀ Լոռու մարզ, Վանաձոր քաղաք, Զորյան փողոց, 3 հասցեում գտնվող
06-001-0281-0010 կադաստրային ծածկագրով, բնակավայրերի նպատակային, նշանակության, հասարակական կառուցապատման գործառնական նշանակության 0.1301 հա մակերեսով հողամասի նկատմամբ գրանցված է Յուրիկ Սարգսյանի սեփականության իրավունքը (անշարժ գույքի նկատմամբ սեփականության (օգտագործման) իրավունքի գրանցման N 1853878 վկայական):
Վերը նշված 06-001-0281-0010 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.124361 հա) չի համապատասխանում պետական գրանցման տվյալին (ըստ վկայականի՝ 0.1301 հա): Բացի այդ, ըստ կադաստրային քարտեզի,
06-001-0281-0010 կադաստրային ծածկագրով հողամասի սահմաններում է գտնվում 06-001-0281-0012 կադաստրային ծածկագրով, 0.0057 հա մակերեսով հողամասը, որը սեփականության իրավունքով փոխանցվել է «Հայաստանի էլեկտրական ցանցեր» ՓԲԸ-ին և գրանցվել վերջինիս սեփականության իրավունքը, մինչդեռ պետք է փոխանցվեր և գրանցվեր վերջինիս վարձակալության իրավունքը։ Բացի այդ՝ նշված հողամասում առկա է 39.1 քմ մակերեսով ենթակայան, որի նկատմամբ գրանցված է «Հայաստանի էլեկտրական ցանցեր» ՓԲԸ-ի սեփականության իրավունքը (անշարժ գույքի նկատմամբ սեփականության (օգտագործման) իրավունքի գրանցման
N 660378 վկայական):
Վերոգրյալով պայմանավորված և հաշվի առնելով այն հանգամանքը, որ Նախագիծ 1-ով նախատեսվում է 06-001-0281-0010 կադաստրային ծածկագրով հողամասը ընդունել որպես նվիրաբերություն Հայաստանի Հանրապետությանը, առաջարկում ենք Նախագիծ 1-ով անդրադարձ կատարել նաև վերոնշյալ դիտարկումներին, ինչպես նաև 06-001-0281-0010 կադաստրային ծածկագրով հողամասը կադաստրային քարտեզում ճշգրիտ տեղադրելու և հողամասի մակերեսի չափը ճշտելու նպատակով սահմանված կարգով իրավունքի պետական գրանցման ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի նոր հատակագիծ՝ հաստատված համայնքի ղեկավարի կողմից:
Միաժամանակ առաջարկում ենք Նախագիծ 1-ի 1-ին կետում նշված բոլոր «շուկայական» բառերից հետո լրացնել «արժեքին» բառը, իսկ «06-001-0281-00011» թիվը փոխարինել «06-001-0281-0011» թվով։
2. Հայաստանի անշարժ գույքի տեղեկատվական համակարգի (ARPIS) տվյալների համաձայն՝ «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին»
ՀՀ կառավարության որոշման նախագծի (այսուհետ՝ Նախագիծ 2) 1-ին կետում նշված ՀՀ, Արմավիրի մարզ, համայնք Խոյ, գյուղ Գեղակերտ, Մ. Մաշտոցի փողոց, 26 հասցեում գտնվող 04-087-0040-0002 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.0336 հա մակերեսով հողամասի նկատմամբ գրանցված է Հայաստանի «Սևան» գյուղական մարզական ՀԿ-ի անհատույց օգտագործման, իսկ 698.2 քմ մարզադպրոցի և 28.7 քմ պարիսպի նկատմամբ՝ սեփականության իրավունքը (անշարժ գույքի նկատմամբ իրավունքների պետական գրանցման N 01082024-04-0019 վկայական):




Վերոգրյալով պայմանավորված՝ առաջարկում ենք Նախագիծ 2-ը շրջանառել միայն հողամասի կարգավիճակը ճշտելուց հետո, միաժամանակ,

 Նախագիծ 2-ի 1-ին կետում «09082024-08-0028» թիվը փոխարինել «01082024-04-0019» թվով:

3․ Հայաստանի անշարժ գույքի տեղեկատվական համակարգի (ARPIS) տվյալների համաձայն՝ «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին»
ՀՀ կառավարության որոշման նախագծի (այսուհետ՝ Նախագիծ 3) 1-ին կետում նշված 0.3443 հա և 0.26 հա մակերեսներով հողամասերը հանդիսանում են գյուղատնտեսական նպատակային նշանակության վարելահողեր:
Հաշվի առնելով այն հանգամանքը, որ նշված հողամասերում նախատեսվում է մարզադպրոց կառուցել, առաջարկում ենք Նախագիծ 3-ով նախատեսել դրույթ՝ հողամասերի նպատակային նշանակությունները սահմանված կարգով փոփոխելու վերաբերյալ:
	































































2. Ընդունվել է
Նախագիծը լրամշակվել է  ներառվել է նոր 2-րդ կետը, որում հանձնարարավում է Արմավիրի մարզպետին՝ առաջարկել  Հայաստանի Հանրապետության  Արմավիրի մարզի Խոյի համայնքապետին՝ մեկամսյա ժամկետում   սահմանված կարգով իրականացնե Գեղակերտ գյուղի Մաշտոցի փողոց, շենք 26  հասցեում գտնվող 04-087-0040-0002 կադաստրային ծածկագրով, 0.336 հա մակերեսով հողամասը (գրանցված  Հայաստանի «Սևան» գյուղական մարզական ՀԿ-ի անհատույց օգտագործման) նվիրաբերել Հայաստանի Հանրապետությանը



Ընդունվել է
















	Հայաստանի Հանրապետության Լոռու մարզպետարան
	27.09.2024թ.

	
	01/111.3/07847-2024

	          «Որպես նվիրաբերություն անշարժ գույք ընդունելու, ամրացնելու և անհատույց օգտագործման իրավունքով տրամադրելու մասին» ՀՀ կառավարության որոշման նախագիծը և նախագծի ընդունումը հիմնավորող տեղեկանքը քննարկվել է Լոռու մարզպետի աշխատակազմի համապատասխան ստորաբաժանման կողմից:
         ՀՀ Լոռու մարզպետի աշխատակազմը ՀՀ կառավարության որոշման նախագծի վերաբերյալ  ըստ էության առաջարկություններ և դիտողություններ չունի:
          Միաժամանակ տեղեկացնում եմ, որ ՀՀ Լոռու մարզ Վանաձոր համայնքի կադաստրային քարտեզի 06-001-0281-0012 ծածկագրով «Հայաստանի էլեկտրական ցանցեր» ՓԲԸ- ին սեփականության իրավունքով պատկանող հողամասը (հողամասում առկա է էլեկտրական ենթակայան) ամբողջությամբ շրջափակված է Հայաստանի Հանրապետությանն նվիրաբերվող 06-001-0281-0010 կադաստրային ծածկագրի տակ գտնվող հողամասով, ինչը հետագայում կարող է առաջացնել սերվիտուտի անհրաժեշտություն:
	


























	ՀՀ վարչապետի աշխատակազմ
	28.02.2025 թ.

	
	02/16.32/6506-2025

	Սոսիալական հարցերի վարչություն
	

	ԵԶՐԱԿԱՑՈՒԹՅՈՒՆ
«ՈՐՊԵՍ ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Նախագծի վերաբերյալ առաջարկում ենք քննարկել հետևյալ նկատառումները։
1. Նախագծի 1-ին  կետով նախատեսվում է ընդունել Հայաստանի Սևան գյուղական  մարզական հասարարակական  կազմակերպության սեփականություն հանդիսացող ՀՀ Արմավիրի մարզ, Խոյ համայնքի, Գեղակերտ գյուղի,  Մաշտոցի փողոց, շենք 26  հասցեում գտնվող 698.2 քմ Յուրի Սարգսյանի  անվան Գեղակերտի  մանկապատանեկան մարզադպրոցը և 28.7 քմ պարիսպը (անշարժ գույքի նկատմամբ իրավունքների պետական գրանցման վկայական՝ N 01082024-04-0019, նվիրաբերությունը Հայաստանի Հանրապետությանը և գույքն ամրացնել ԿԳՄՍ նախարարությանը՝ Յուրի Սարգսյանի  անվան Գեղակերտի  մանկապատանեկան մարզակառույցի հիմնանորոգման նպատակով։ Նախագծի 3-րդ կետի 4-րդ ենթակետի (նախագծում համարակալումը խախտված է, առկա  է երկու 3-րդ կետ)  համաձայն նախարարին հանձնարարվում է ապահովել Յուրի Սարգսյանի անվան Գեղակերտի  մանկապատանեկան մարզադպրոցի միակողմանի ընդունման աշխատանքները՝ այն հաշվառելով Նախարարության  հաշվեկշռում՝  հետագայում անժամկետ, անհատույց օգտագործման իրավունքով հանձնելու «Սպորտի կառավարման կենտրոն» փակ բաժնետիրական ընկերությանը։ Այդ կապակցությամբ անհրաժեշտ է ի նկատի ունենալ, որ Արդարադատության նախարարության իրավաբանական անձանց պետական ռեգիստրի էլեկտրոնային համակարգի տվյալների համաձայն պետական գրանցում է ստացել «Հայաստանի «Սևան» գյուղական մարզական հասարակական կազմակերպության Յուրի Սարգսյանի անվան Գեղակերտի մանկա-պատանեկան մարզադպրոց-հիմնարկ» ՀՄ-ը, մինչդեռ նախագծում չի հստակեցվում, որ խոսքը Հայաստանի Սևան գյուղական մարզական հասարարակական  կազմակերպությանը սեփականության իրավունքով պատկանող անշարժ գույքի  մասին է։

	






Ընդունվել է առաջին կետում նշված բոլոր առաջարկները:

	2. Նախագծին կից ներկայացված Հայաստանի «Սևան» գյուղական մարզական հասարակական կազմակերպության խորհրդի նախագահության  28.02.2024 թ. թիվ 01 նիստի արձանագրության  (այսուհետ՝ արձանագրություն) մեջ նշված անշարժ գույքի սեփականության վկայականի համարը և գաղտնաբառը (սեփականության վկայական N 17052022-04-0007, գաղտնաբառ՝ SHZUCTQMBJ7K) չեն համապատասխանում նախագծում նշված անշարժ գույքի նկատմամբ իրավունքների պետական գրանցման վկայականի համարին (N 01082024-04-0019) և համապատասխանաբար նախագծին կից ներկայացված վկայականի գաղտնաբառին։ Բացի այդ, արձանագրության համաձայն որոշվել է «Օտարել ՀԱՅԱՍՏԱՆԻ «ՍԵՎԱՆ» ԳՅՈՒՂԱԿԱՆ ՄԱՐԶԱԿԱՆ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆԸ պատկանող Արմավիրի մարզի Գեղակերտ գյուղի Մաշտոցի փ./շ/ 26 հասցեում գտնվող ՅՈՒՐԻ ՍԱՐԳՍՅԱՆԻ ԱՆՎԱՆ ԳԵՂԱԿԵՐՏԻ ՄԱՆԿԱ-ՊԱՏԱՆԵԿԱՆ ՄԱՐԶԱԴՊՐՈՑ-ՀԻՄՆԱՐԿԻ շենք շինությունը իր հողատարածքով (մարզադպրոց-698,2քմ, պարիսպ-28,7քմ, 17.2խ.մ., հողամաս-0,336 հա, սեփականության վկայական N 17052022-04-0007, գաղտնաբառ՝ SHZUCTQMBJ7K) և նվիրաբերել Հայաստանի Հանրապետությանը՝ հետագայում վերանորոգման ավարտից հետո անհատույց և անժամկետ ՀԱՅԱՍՏԱՆԻ «ՍԵՎԱՆ» ԳՅՈՒՂԱԿԱՆ ՄԱՐԶԱԿԱՆ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆԸ շահագործման հանձնելու նպատակով»: Մինչդեռ նախագծի 3-րդ կետի 4-րդ ենթակետով  նախատեսվում է հանձնարարել նախարարին «...ապահովել Յուրի Սարգսյանի անվան Գեղակերտի  մանկապատանեկան մարզադպրոցի միակողմանի ընդունման աշխատանքները՝ այն հաշվառելով Նախարարության  հաշվեկշռում՝  հետագայում անժամկետ, անհատույց օգտագործման իրավունքով հանձնելու «Սպորտի կառավարման կենտրոն» փակ բաժնետիրական ընկերությանը (այսուհետ՝ Ընկերություն)։», ինչը, մեր կարծիքով, խնդրահարույց է և հետագանյում կարող է  վիճարկվել հասարակական կազմակերպության կողմից։ Բացի այդ, համաձայն արձանագրության որոշվել է օտարել 0,336 հա հողամասը, որի նկատմամբ սակայն գրանցված է «անհատույց օգտագործում» իրավունքի տեսակը, այլ ոչ թե՝ սեփականության։

	Ընդունվել է 


	3. Հաշվի առնելով ՀՀ հողային օրենսգրքի 56-րդ հոդվածի 5-րդ մասը, համաձայն որի համայնքի սեփականության ներքո գտնվող հողերը կառավարում և տնօրինում են համայնքի ղեկավարն ու ավագանին`  ՀՀ քաղաքացիական օրենսգրքով, ՀՀ հողային օրենսգրքով, այլ օրենքներով ու նորմատիվ իրավական ակտերով սահմանված կարգով, ինչպես նաև հաշվի առնելով «Տեղական ինքնակառավարման մասին» օրենքի 8-րդ հոդվածի 1-ին մասի 2-րդ կետով սահմանված տեղական ինքնակառավարման սկզբունքը, այն է՝ տեղական ինքնակառավարման իրավունքի իրականացումը՝ ինքնուրույն և սեփական պատասխանատվությամբ, ընդհանուր, հավասար, ազատ ընտրական իրավունքի հիման վրա ընտրված տեղական ինքնակառավարման մարմինների միջոցով՝ առաջարկում ենք նախագծին անդրադառնալ նախագծի 2-րդ կետով նախատեսված գործողութունը կատարվելուց հետո (Գեղակերտ գյուղի Մաշտոցի փողոց, շենք 26  հասցեում գտնվող 04-087-0040-0002 կադաստրային ծածկագրով, բնակավայրերի նպատակային նշանակության, հասարակական կառուցապատման, գործառնական նշանակության 0.0336 հա մակերեսով հողամասը  Հայաստանի Հանրապետությանը նվիրաբերելուց հետո)՝ նախագծի ընդունումից հետո դրա իրագործման ժամանակ հնարավոր խոչընդոտներից խուսափելու նպահակով:
	3.                                                     

	4. Անհասկանալի է նախագծի հիմնավորման 7-րդ կետում նշված ՀՀ Լոռու մարզի Վանաձոր քաղաքի Զորյան թիվ 1, թիվ 3, թիվ 5 հասցեներում գտնվող հողատարածքներում կառուցվելիք բռնցքամարտիկ Վախթանգ Դարչինյանի անվան բռնցքամարտի մարզադպրոցի կառուցուման վերաբերյալ տեղեկատվության կապը նախագծի կարգավորման առարկայի հետ։ 
	ԸՆԴՈՒՆՎԵԼ Է
ՊԱՐԶԱԲԱՆՈՒՄ
Որոշման նախագծի կարգավորման առարկան պայմանավորված է ՀՀ Լոռու մարզի Վանաձոր քաղաքի Զորյան հասցեում գտնվող Յուրի Սարգսյանի և Ստեփան Սարգսյանի սեփականություն հանդիսացող հողատարածքների նվիրաբերությունը Վիկ Դարչինյանին՝ պայմանով, որ ՀՀ Լոռու մարզի Շամուտ գյուղում կկառուցվի մարզադպրոց, իսկ «Հայաստանի «Սևան» գյուղական մարզական հասարակական կազմակերպության Յուրի Սարգսյանի անվան Գեղակերտի մանկա-պատանեկան մարզադպրոց-հիմնարկ» ՀՄ-ը կվերանորոգվի և անհատույց օգտագործման իրավունքով կհանձնվի վերջինիս:

	Ֆինանսատնտեսագիտական վարչություն
	

	   ԵԶՐԱԿԱՑՈՒԹՅՈՒՆ
«ՈՐՊԵՍ   ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ /ԱՅՍՈՒՀԵՏ՝ ՆԱԽԱԳԻԾ/ ՎԵՐԱԲԵՐՅԱԼ
1. Նախագծի 3-րդ կետով նախատեսվում է հանձնարարել Նախարարին  համապատասխան նվիրաբերության պայմանագրի կնքման, հանձնման-ընդունման  և այլ աշխատանքներ: Առաջարկում ենք հստակեցնել թե վերոգրյալ գործողությունների իրականացումը կոնկրետ որ Նախարարին է հասցեագրված:
	





Ընդունվել է

	2.Նախագծի 2-րդ կետով ՀՀ Արմավիրի մարզպետին և Արմավիրի մարզի Խոյ համայնքին առաջարկվում է նվիրավերության գործընթաց իրականացնել: 2.Սակայն նախագծի վերաբերյալ վերջիններիս դիրքորոշումները բացակայում են: Ըստ այդմ, առաջարկում ենք նախագիծը համաձայնեցնել նրանց հետ:
	Ընդունվել է
ՀՀ ԿԳՄՍ նախարարության01.04.2025 թվականի հմ. 01/20.1/9721-2025 գրությամբ ներկայացվել է ՀՀ Արմավիրի մարզպետարան՝ նախագծի վերաբերյալ համապատասխան կարծիք տալու նպատակով, դեռևս պատասխան չի ստացվել:


	3.Հաշվի առնելով, որ Նախագծի 3-րդ կետի 3-րդ ենթակետով նախատեսված է, որ համապատասխան փաստաթղթերի փաթեթը (մարզակառույցի հիմնանորոգման նախագիծ-նախահաշիվ, գույքի չափագրում և այլն)  ՀՀ քաղաքաշինության  կոմիտեի կողմից պետք է ներկայացվի ԿԳՄՍՆ, առաջարկում ենք Նախագիծը համաձայնեցնել նաև ՀՀ քաղաքաշինության կոմիտեի հետ: 
	ԸՆԴՈՒՆՎԵԼ Է

	4.Նախագծի 3-րդ կետի 4-րդ ենթակետով նախատեսված է, որ համապատասխան աշխատանքների ավարտից հետո կապահովվի մարզադպրոցի միակողմանի ընդունման աշխատանքները՝ այն հաշվառելով ԿԳՄՍՆ հաշվեկշռում՝  և հետագայում անժամկետ, անհատույց օգտագործման իրավունքով կհանձնվի «Սպորտի կառավարման կենտրոն» փակ բաժնետիրական ընկերությանը /այսուհետ՝ Ընկերություն/: Այնինչ համաձայն կից ներկայացված արձանագրության՝ Հայաստանի «Սևան» գյուղական մարզական հասարակական կազմակերպության խորհրդի նախագահության  որոշել է գույքը նվիրաբերել ՀՀ-ին՝ հետագայում վերանորոգման ավարտից հետո անհատույց և անժամկետ Հայաստանի «Սևան» գյուղական մարզական հասարակական կազմակերպությանը շահագործման հանձնելու նպատակով: Վերոգրյալի մասով հիմնավորման մեջ ԿԳՄՍՆ-ն նշել է՝ նկատի ունենալով այն հանգամանքը, որ Ընկերությունն իր գործունեության համար ֆինանսավորվում է ՀՀ պետբյուջեով և հետագայում նշված գույքի հիմնանորոգման համար նույպես ֆինանսավորվելու է ՀՀ բյուջեից, ոչ նպատակահարմար է համարում գույքը  վերանորոգումից հետո սեփականության իրավունքով Ընկերությանը հանձնելուն: 
Այստեղ հարկ է նշել նաև ՖՆ դիտարկումն առ այն, որ  ինչպես ՀՀ Ազգային ժողով ներկայացված ՀՀ 2025թ. պետական բյուջեի նախագծով, այնպես էլ ՀՀ 2025-2027թթ. Միջնաժամկետ ծախսերի ծրագրով նախատեսվող մարզակառույցնի հիմնանորոգման աշխատանքների իրականացման նպատակով միջոցներ նախատեսված չեն:
	



ԸՆԴՈՒՆՎԵԼ Է
Որոշման նախագիծը լրամշակվել է և հանձնարարվել է անհատույց օգտագործման պայմանագրում ներառել դրույթ՝ նշված տարածքը անհատույց օգտագործման իրավունքով օգտագործելու մասին:




















Ընդունվել է
Նախագծում ներառված դրույթի համաձայն՝ որոշման նախագծի ընդունման և համապատասխան տեղեկատվության (մարզակառույցների տեսակների, աշխատանքների ծավալների վերաբերյալ) առկայության դեպքում, Յուրի   Սարգսյանի  անվան Գեղակերտի  մանկապատանեկան մարզադպրոցի վերակառուցումից հետ կապված շինարարական աշխատանքների ֆինանսավորումը կներառվի 2026-2028թթ․ ՄԺԾԾ ծրագրում։

	[bookmark: _GoBack]5.Նախագծի հիմնավորման 6-րդ կետում նշված կապը ռազմավարական փաստաթղթերի հետ չի համապատասխանում նախագծի բովանդակությանը:
	

	6.Նախագծի հիմնավորման 8-րդ կետում նշվել է, որ նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում, այնինչ 2-րդ կետում նշված է, որ նշված գույքի հիմնանորոգման համար ֆինանսավորվելու է ՀՀ բյուջեից:
	Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում նախատեսվում է ծախսերի ավելացում:


	7. Նախագծի համարակալումը խախտված է, անհրաժեշտ է խմբագրել (առկա են 2 հատ 3-րդ կետ):
	Ընդունվել է

	Իրավաբանական վարչություն
	

	   ԵԶՐԱԿԱՑՈՒԹՅՈՒՆ
«ՈՐՊԵՍ   ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ /ԱՅՍՈՒՀԵՏ՝ ՆԱԽԱԳԻԾ/ ՎԵՐԱԲԵՐՅԱԼ

1. Ներկայացված նախագծի 1-ին  կետով նախատեսվում է ընդունել Հայաստանի Սևան գյուղական  մարզական հասարարակական  կազմակերպության սեփականություն հանդիսացող (…) գույքի նվիրաբերությունը Հայաստանի Հանրապետությանը և գույքն ամրացնել ԿԳՄՍ նախարարությանը՝ Յուրի Սարգսյանի  անվան Գեղակերտի  մանկապատանեկան մարզակառույցի հիմնանորոգման նպատակով: Մինչդեռ նախագծի նախաբանում որպես լիազորող նորմ ՀՀ հողային օրենսգրքի 89-րդ հոդվածին հղում կատարելու անհրաժեշտությունը պարզաբանված չէ, նկատի ունենալով, որ այն  վերաբերելի է հողամասերի նվիրատվությանը: 
	







Ընդունվել է

	    2. Նախագծի 2-րդ կետով Արմավիրի մարզպետին հանձնարարվում է  առաջարկել ՀՀ Արմավիրի մարզի Խոյի համայնքապետին (...) հողամասը նվիրաբերել Հայաստանի Հանրապետությանը: Սակայն նախագծի նախաբանում բացակայում է Սահմանադրության կամ օրենքի այն դրույթը, որը կառավարությանը լիազորում է ընդունելու  սույն որոշման 2-րդ կետը: 
	Ընդունվել է

	   3.Նախագծի 3-րդ կետի 4-րդ ենթակետը վերանայման կարիք ունի, նկատի ունենալով, որ այն համադրելի չէ  նախագծին կից ներկայացված  Հայաստանի «Սևան» գյուղական մարզական հասարակական կազմակերպության խորհրդի նախագահության արձանագրությամբ  նախատեսված նվիրաբերության պայմանի հետ:
	Ընդունվել է
Նախագիծը լրամշակվել է 

	Տարածքային զարգացման և շրջակա միջավայրի հարցերի վարչություն
	

	   ԵԶՐԱԿԱՑՈՒԹՅՈՒՆ
«ՈՐՊԵՍ   ՆՎԻՐԱԲԵՐՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ /ԱՅՍՈՒՀԵՏ՝ ՆԱԽԱԳԻԾ/ ՎԵՐԱԲԵՐՅԱԼ

1. Նախագծի 2-րդ կետով նախատեսվում է հանձնարարել «Հայաստանի Հանրապետության Արմավիրի մարզպետին՝ առաջարկել  Հայաստանի Հանրապետության  Արմավիրի մարզի Խոյի համայնքապետին՝ մեկամսյա ժամկետում սահմանված կարգով իրականացնել Գեղակերտ գյուղի Մաշտոցի փողոց, շենք 26  հասցեում գտնվող 04-087-0040-0002 կադաստրային ծածկագրով, բնակավայրերի նպատակային նշանակության, հասարակական կառուցապատման, գործառնական նշանակության 0.0336 հա մակերեսով հողամասը (գրանցված  Հայաստանի «Սևան» գյուղական մարզական ՀԿ-ի անհատույց օգտագործման) նվիրաբերել Հայաստանի Հանրապետությանը»: Սակայն, նախագծի ամփոփաթերթում բացակայում է համապատասխան մարզպետի և համայնքի ղեկավարի հետ նախագիծը քննարկված լինելու վերաբերյալ դիրքորոշումները:

	






Ընդունվել է
ՀՀ ԿԳՄՍ նախարարության01.04.2025 թվականի հմ. 01/20.1/9721-2025 գրությամբ ներկայացվել է ՀՀ Արմավիրի մարզպետարան՝ նախագծի վերաբերյալ համապատասխան կարծիք տալու նպատակով: 


	1. Վերոնշյալ դիտարկումը վերաբերվում է նաև նախագծի 3-րդ կետի 3-րդ ենթակետին, որով Քաղաքաշինության կոմիտեին վերապահվել է գործառույթ, սակայն նախագիծը համաձայնեցված չէ վերջինիս հետ:

	 
Ընդունվել է

ՀՀ ԿԳՄՍ նախարարության01.04.2025 թվականի հմ. 01/20.1/9694-2025 գրությամբ ներկայացվել է Քաղաքաշինության կոմիտեին՝ նախագծի վերաբերյալ համապատասխան կարծիք տալու նպատակով: 


	1. Նախագծի 2-րդ կետով Նախարարին հանձնարարվում է համապատասխան գործընթացի կազմակերպում, սակայն պարզ չէ, թե ո՞ր նախարարի մասին է խոսքը. Եթե դիտարկվել է նախագծի 1-ին կետում հիշատակված՝ ԿԳՄՍՆ, ապա հարկ է նկատել, որ նշված կետում որպես կարճ տարբերակ դիտարկվել է նախարարություն ձևակերպումը: 

	
Ընդունվել է


	ՀՀ քաղաքաշինության կոմիտե
	14.04.2025թ.

	
	01/18/5796-2025

	ՀՀ քաղաքաշինության կոմիտեն «Որպես   նվիրաբերություն  գույք ընդունելու, ամրացնելու և անհատույց օգտագործման իրավունքով  տրամադրելու  մասին» Հայաստանի Հանրապետության կառավարության երեք որոշումների նախագծերի վերաբերյալ դիտողություններ և առաջարկություններ չունի:

	


Ընդունվել է





